
 

AGJENCIA KOMBËTARE E ARSIMIT, FORMIMIT PROFESIONAL DHE 

KUALIFIKIMEVE 

Drejtoria e zhvillimit të programeve dhe ofruesve të AFP 

Sektori i zhvillimit të vazhduar profesional të mësuesve në AFP 

 

RAPORT 
Zbatimi i Skeletkurrikulave të reja për 

kualifikimet profesionale bllok 4 vjeçare 

 

Programi i trajnimit u ofrua: 
Për mësimdhënësit e 5 (pesë) kualifikimeve profesionale me strukturë 4 vjeçare.   

“Tregti elektronike – arsim i dyfishtë”, “Programim – arsim i dyfishtë”, “Zhvillim 

website”, “Multimedia” dhe “Veterinari” – i rishikuar.  

RAPORT  

 

 “ Trajnimi kombëtar i mësimdhënësve “Zbatimi i Skeletkurrikulave të reja për 

kualifikimet profesionale bllok 4 vjeçare” 

 

Për mësimdhënësit e Kualifikimive Profesionale – 4 vjeçare, të reja:  

“Tregti elektronike – arsim i dyfishtë”, “Programim – arsim i dyfishtë”, “Zhvillim website”, 

“Multimedia” dhe “Veterinari” – i rishikuar.  

 

 

Baza ligjore ku u mbështet ky trajnim kombëtar:  

 

Trajnimi kombëtar për “Ndryshimet dhe risitë në Skeletkurrikulat e reja bllok 4 vjeçare” u 

ofroa bazuar në: 

− Ligjin Nr. 15/2017 “Për Arsimin dhe Formimin profesional në Republikën e 

Shqipërisë”, i ndryshuar; 

− Udhëzimin e MEKI Nr. 759, datë 30.9.2024 “Për mënyrën e organizimit dhe 

veprimtarisë, menaxhimin e burimeve njerëzore, përbërjen e njësisë së zhvillimit të 

institucioneve, ofruesve të arsimit dhe formimit profesional dhe zhvillimit të vazhduar 

profesional të personelit”, i ndryshuar;  

− VKM nr. 691, datë 6.11.2024 “Për përcaktimin e rregullave të veçanta që zbatohen për 

kontratën e mësimit të profesionit dhe përcaktimin e pagës minimale për mësimin e 

profesionit në AFP në formën e dyfishtë”. 

− Udhëzimi nr. 1090, datë 12.12.2024 - “Për procedurat e planifikimit dhe zbatimin e 

arsimit dhe formimit profesional në formën e dyfishtë”.  

− Urdhri nr.220, dt.16.09.2020 “Për zbatimin e praktikave profesionale në biznes në 

kuadër të ndjekjes së programeve të afp-së në institucionet publike të arsimit dhe 

formimit profesional” 

 

Informacion i përgjithshëm. 

 

Trajnimi i mësimdhënësve të kulturës profesionale është një faktor kyç për përmirësimin e 

cilësisë së Arsimit dhe Formimit Profesional (AFP) dhe për zhvillimin e kompetencave të 

përshtatura me kërkesat në ndryshim të tregut të punës. Në këtë kuadër, Agjencia Kombëtare e 

Arsimit, Formimit Profesional dhe Kualifikimeve (AKAFPK), në bashkëpunim me projektin 

Skills for Jobs (S4J) të zbatuar nga Swisscontact Albania, ka ndërmarrë këtë iniciativë për 

zhvillimin e kapaciteteve të mësimdhënësve, me fokus zbatimin e skeletkurrikulave të reja 4-

vjeçare të AFP-së dhe forcimin e qasjes së bazuar në rezultatet e të nxënit, metodat 

bashkëkohore të mësimdhënies, teknologjitë dixhitale, vlerësimin e bazuar në kompetenca dhe 

lidhjen e përmbajtjes mësimore me nevojat e tregut të punës. 

 

Qëllimi i kursit të trajnimit.  

 

Të aftësojë mësimdhënësit për zbatimin cilësor të skeletkurrikulave të reja për kualifikimet 

profesionale bllok 4-vjeçare “Tregti elektronike – arsim i dyfishtë”, “Programim – arsim i 

dyfishtë”, “Zhvillim website”, “Multimedia” dhe “Veterinari”- i rishikuar. 

 

 

 

https://www.akafp.gov.al/wp-content/uploads/2022/12/Regulation-of-Professional-Practices-in-Business_1-1.pdf
https://www.akafp.gov.al/wp-content/uploads/2022/12/Regulation-of-Professional-Practices-in-Business_1-1.pdf
https://www.akafp.gov.al/wp-content/uploads/2022/12/Regulation-of-Professional-Practices-in-Business_1-1.pdf

Kohëzgjatja dhe vendi i zhvillimit të trajnimit. 

 

Trajnimi u zhvillua brenda një periudhe 2 javore, konkretisht në datat 3 – 4 – 8 – 9 – 10 shtator 

2026,  me një kohëzgjatje prej 18 orësh, ku 9 orë (2 ditë trajnim) janë trajnim i drejpërdrejtë 

(online dhe me prezencë fizike) dhe 9 orë janë trajnim jo i drejtpërdrejtë. Trajnimi u zhvillua 1 

ditë online në platformën ZOOM dhe 1 ditë me prezencë fizike në  mjediset e Shkollës Teknike 

Ekonomike të Tiranës dhe Shkollës Profesionale, Kamëz.  

 

Metodologjia dhe përmbajtja e programit të trajnimit. 

 

Programi kombëtar i trajnimit “Zbatimi i Skeletkurrikulave të reja për kualifikimet profesionale 

bllok 4 vjeçare” është ndërtuar dhe zbatuar mbi bazën e nevojave për zhvillim të mëtejshëm të 

mësimdhënësve të 5 kualifikimeve profesionale të reja/rishikuar. Për këtë: 

1. u ndërtua baza e të dhënave të mësimdhënësve potencial për trajnim, nga AKAFPK; 

2. u përgatit pyetësori për identifikimin e nevojave të mësimdhënësve për trajnim nga 

AKAFPK dhe S4J; 

3. u bë shpërndarja e pyetësorit online te 110 mësimdhënës (të nominuar nga drejtoritë 

përkatëse të ofruesve të AFP) potencial për të dhënë mësim në këto kualifikime 

profesionale, nga AKAFPK; 

4. u plotësua pyetësori nga 70 mësimdhënës, nga të cilët u mblodh mjaftueshëm 

informacion për analizën e nevojave për trajnim, 

https://forms.gle/xXhhuAUho5YEGu9d6 ; 

5. u analizua i gjithë informacioni i mbledhur nga pyetësori online dhe u identifikuan 

nevojat prioritare për trajnim që lidheshin kryesisht me:  

- organizimin e praktikës profesionale në biznes;  

- interpretimin dhe zbatimin e skeletkurrikulave;  

- planifikimin e procesit mësimor sipas njësive të të nxënit;  

- vlerësimin e bazuar në kompetenca; 

- përgatitjen e dokumentacionit;  

- integrimin e teknologjive dhe metodave bashkëkohore të mësimdhënies.  

6. u përgatit programi kombëtar i trajnimit sipas kualifikimeve profesionale, duke përfshirë 

nevojat e identifikuara për trajnim të mësimdhënësve përkatës. 

 

Ofruesit publik nga vinin mësimdhënësit pjesëmarrës në trajnim. 

 

Në trajnim u morën pjesë mësimdhënës nga 16 ofrues publikë të AFP, si më poshtë: 

 

1. Shkolla Profesionale Teknike Ekonomike, Tiranë. 

2. Shkolla Profesionale “Beqir Çela”, Durrës. 

3. Shkolla Profesionale "Charles  Erikson Telford", Golem  

4. Shkolla Profesionale “Arben Broci”, Shkodër. 

5. Shkolla Profesionale “Pavarësia”, Vlorë. 

6. Shkolla Profesionale “Gjergj Canco”, Tiranë. 

7. Shkolla Profesionale Elbasan. 

8. Shkolla Profesionale Kamëz. 

9. Shkolla Profesionale “Petro Sota”, Fier 

10. Shkolla Profesionale “Kolin Gjoka”, Lezhë 

11. Shkolla Profesionale “Rakip Kryeziu”, Fier 

12. Shkolla Profesionale Shërbime, Korçë. 

13. Shkolla Profesionale “Ndre Mjeda” Shkodër. 

https://forms.gle/xXhhuAUho5YEGu9d6

14. Shkolla Profesionale “Hamdi Bushati” Shkodër. 

15. Shkolla Profesionale “Mihal Shahini” Cërrik. 

16. Shkolla Profesionale “Nazmi Rushiti” Peshkopi. 

 

Lista e përditësuar me emrat e mësimdhënësve për ndjekjen e këtij programi trajnimi përmbante 

130 mësimdhënës nga ofrues publikë të ndryshëm të AFP-së. Në përfundim të programit të 

trajnimit u certifikuan 117 mësimdhënës potencial për ofrimin e këtyre kualifikimeve të reja në 

AFP. Si përfundim, 90% e mësimdhënësve pjesëmarrës (potencial) në trajnim u certifikuan për 

të dy ditët e trajnimit. 

 

Realizimi i trajnimit. 

 

Në realizimin e trajnimit u angazhuan disa aktorë kryesorë: 

 

- Agjencia Kombëtare e AFP dhe Kualifikimeve moderoi proceset e parapërgatitjes së 

agjendave, koordinimit të trajnerëve, komunikimit me të gjithë aktorët e angazhuar, 

harmonizimit të objektivave, përmbajtjeve dhe materialeve të trajnimit, monitorimit të 

cilësisë, certifikimit, raportimit dhe ruajtjes së të dhënave të trajnimit. 

- Ofruesit publik të AFP krijuan lehtësira që mësimdhënësit e tyre të merrnin pjesë aktivisht 

në trajnim.  

- Shkolla Teknike Ekonomike e Tiranës dhe Shkolla Profesionale Kamëz vunë në dispozicion 

mjediset dhe krijuan kushtet për realizimin e seancave teorike dhe praktike të trajnimit me 

prezencë fizike.  

- Ekipi i 5 (pesë) trajnerëve, me mjaft përvojë të akumuluar edhe nga trajnimet e mëparshme, 

mundësuan realizimin me kompetencë të programit të trajnimit.  

- Ekipi i planfikimit dhe harmonizimit të trajnimit (tre përfaqësues të AKAFPK) lehtësoi 

koordinimin e të gjithë aktorëve dhe pjesëmarrësve në trajnim duke mundësuar realizimin e 

plotë të të gjithë programit të trajnimit. 

 

Në total janë realizuar 5 ditë trajnim (2 ditë online dhe 3 ditë fizikisht). Pjesëmarrësit për dy 

ditët e trajnimit online u grupuan në dy grupe të mëdha: 

1. Grupi i mësimdhënësve të arsimit profesional në formë të dyfishtë për kualifikimet 

profesionale “Tregti elektronike” dhe “Programim”, të trajnuar një ditë online më 03 

shtator 2026; 

2. Grupi i mësimdhënësve të arsimit profesional për kualifikimet profesionale “Zhvillim 

website” “Multimedia” – të reja 4 vjeçare dhe “Veterinari” 4 vjeçar i rishikuar, të 

trajnuar një ditë online më 04 shtator 2026; 

Pjesëmarrësit për tre ditët e trajnimit me prezencë fizike u grupuan në tre grupe:   

1. Grupi i mësimdhënësve të kualifikimit profesional “Tregti elektronike – arsim i 

dyfishtë”, 4 vjeçar, të trajnuar më 08 shtator 2026, në mjediset e Shkollës Teknike 

Ekonomike të Tiranës; 

2. Grupi i mësimdhënësve të kualifikimit profesional “Programim – arsim i dyfishtë ”, 4 

vjeçar, “Zhvillim website”  4 vjeçar dhe “Multimedia” 4 vjeçar (mqs ishin të fushës 

TIK), të trajnuar më 09 shtator 2026, në mjediset e Shkollës Profesionale Kamëz; 

3. Grupi i mësimdhënësve të kualifikimit profesional “Veterinari”, 4 vjeçar, i rishikuar, të 

trajnuar më 10 shtator 2026, në mjediset e Shkollën Profesionale Kamëz; 

Për të gjithë pjesëmarrësit, bazuar në objektivat dhe përmbajtjet e programit të trajnimit, u 

përgatitën paketa të plota materialesh mbështetëse (programi i trajnimit, agjendat, prezantimet, 

detyrat etj.).  

Prezantime në powerpoint, mjete pamore, video dhe materiale e teknika të tjera u përdorën gjatë 

trajnimit për të lehtësuar trajtimin e përmbajtjes së programit, sipas kualifikimeve përkatëse. 

Prezantimet e trajnerëve ekspert për përmbajtjen e kualifikimeve përkatëse dhe për aspektet e 

didaktikës në AFP, u shoqëruan me përfshirjen aktive të pjesëmarrësve nëpërmjet pyetjeve-

përgjigjeve, diskutimeve në grup, “stuhisë së mendimeve” dhe teknikave të tjera efektive. 

Teknikat e “nxemjes” dhe të “thyerjes së akullit” u përdorën gjithashtu për të rritur aktivizimin 

e pjesëmarrësve (slido.com). 

Një theks i veçantë gjatë trajnimit u tregua për aftësitë e buta, të gjelbra dhe digjitale, për çdo 

kualifikim profesional, dhe sesi të integrohen ato në procesin mësimor. 

Të gjithë pjesëmarrësit u përfshinë në veprimtari individuale dhe punë me grupe për të 

përmbushur detyra të veçanta, të lidhura me aspekte të ndryshme të programit të trajnimit.  

 

Vlerësimi i trajnimit nga mësimdhënësit në trajnim. 

 

Fidbeku i marrë nga pjesëmarrësit gjatë dhe në fund të trajnimit, përgjithësisht, ishte pozitiv për 

aspektet kryesore të trajnimit si përmbajtja e metodologjia e trajnimit, moderimi nga trajnerët 

dhe koordinimi dhe harmonizimi i trajnimit. Ata të gjithë e konsiderojnë trajnimin si shumë të 

vlefshëm për punën e tyre të përditëshme dhe karrierën e ardhshme si mësimdhënës në AFP. Të 

gjithë ata pjesëmarrës që e përfunduan me sukses programin e trajnimit, u pajisën me certifikatë 

pjesëmarrje, sipas kualifikimeve përkatëse, gjatë ceremonisë përmbyllëse të trajnimit.  

 

 

 


